
ANNOTASIYA
Ushbu maqolada XX asrning 50-yillarida Respublikaning janubiy hududlari qishloq
aholisining mehnatiga haq to‘lashning tartiblari bu borada yuz bergan o‘zgarishlar hamda yo‘l
go‘yilgan xato va nugsonlar yuzasidan birlamchi manbalar asosida tahliliy fikrlar bayon qilingan.
Kalit so‘zlar:qishloq xofjaligi, mehnat, manfaatdorlik, samaradorlik, ijtimoiy himoya,
kolxoz, sovxoz, markaz.

AHAJIN3 CPABHUTEJIBHBIX ITPOLIECCOB, CBA3AHHBIX C 3APABOTHOH
3AIIVIATOU B CEJIBCKOM XO3AUCTBE (ua npumepe 50-x rogo XX Beka)

AHHOTALUA
B nanHoii cTaTtbe npecTaBlieHbl aHATUTUYECKHE MHEHU S, OCHOBAHHbIE HA IEPBOUCTOYHUKAX,
OTHOCHUTENIbHO M3MeHeHui, npouzomeqmux B 1950-e rogpr XX Beka B MOPSAJKE OIUIATHI Tpyja
CEITbCKUX JKUTEJEH FOKHBIX pallOHOB PECITyOJIMKH, a TAKXKE OIMIMOOK M HEOCTATKOB, KOTOPHIE OBLIH
JIOTIYIIEHBI. ClIenall.

ANALYSIS OF COMPARATIVE PROCESSES RELATED TO WAGE IN
AGRICULTURE (in the example of the 50s of the 20th century)

ABSTRACT
This article presents analytical opinions based on primary sources regarding the changes that
occurred in the 1950s of the 20th century in the procedures for paying the labor of rural residents of
the southern regions of the Republic, as well as the errors and defects that were made.
Index Terms: agriculture, labor, self-interest, efficiency, social protection, collective farm,
state farm, center.

1.Dolzarbligi:

Sovet hukumati o‘zining ko‘pgina qabul qilgan dasturlarida aholining maishiy turmush tarzini
yaxshilash va ijtimoiy faravonligini oshirib borishning ro‘kach qilib kelgan bo‘lsada, amalda ijtimoiy
himoya masalalariga ikkinchi darajadagi vazifa deb qaradi. Jumladan, shu davrda qishloq aholisining
mehnatiga haq to‘lash borasida ham yuqoridagi tamoyil ustivorlik qildi. O‘rganilayotgan davrda agrar
soha xodimlarining mashaqqatli mehnati evaziga yaratilgan moddiy ne'matlar davlat g‘aznasini
boyitishga xizmat qilishiga garamasdan soha vakillarining qashshoqlashuvi muntazam davom etib
kelaverdi.

Mehnatga haq to‘lashning yetarli bo‘lmaganiga qaramasdan jamoa xo°‘jaligi a'zolari dalalarda
majburan ertadan kechgacha mehnat qilgan. Mehnat kuni minimumini bajarilmaganligi uchun esa
qattiq jazo choralarini qo‘llash tartibi hamon davom etib kelmoqda edi. Barcha darajadagi rahbarlar
jazo chorasini mehnat intizomini mustahkamlashning asosiy vositasi deb hisoblardi. Bu davrda davlat
xo‘jaliklari ya'ni sovxozlar ishchilarining ish haqi ham ancha past edi. Masalan, 1946 yilda sanoat
ishchilarning ish haqi 453 rubl' bo‘lgani holda, sovxozlardagi ishchilarining ish haqi esal65 rublni
tashkil etardi[1]. Albatta ittifoq va respublikaning siyosiy rahbariyati barcha resurslarni qishloq
xo‘jaligini yuksaltirish uchun safarbar qilish maqsadida urushdan keyingi dastlabki yillarda qishloq
mehnatkashlari mehnatini rag‘batlantirishning, mehnat kunlarini hisoblashning mehnatga haq
to‘lashning mavjud tartiblarini o‘zgartirishga harakatga qilgan. 1948 yil 19 aprelda SSSR Ministrlar
Soveti “Kolxozlarda mehnatni tashkil qilishni yaxshilash, mehnat unumdorligini oshirish va uni
tartibga solish tadbirlari to‘g‘risida” qaror qabul qildi[2]. Bu qaror jamoa xo‘jaligi a'zolarining
mehnatiga haq to‘lash tartibini bir oz bo‘lsada yaxshiladi. Qolaversa, 1947 yilda o‘tkazilgan pul
islohoti ham qishloq aholisi moddiy ahvoliga ta'sir o‘tkazishda muhim omil bo‘ldi. Bundan tashgqari,
SSSR Ministrlar Sovetining 1949 yil 4 fevralda qabul qilgan “Kolxoz va sovxozlarda paxtachilikni
rivojlantirish to‘g‘risida”gi qarori ham qishloq iqtisodiyotini mustahkamlash va xo‘jaliklarning
daromadini oshirishda muhim ahamiyat kasb etdi[3]. Respublika paxtakorlari davlatga topshirgan
paxta hosili uchun 1949 yilda 4 mlrd 76 mln. rubl' shu jumladan 904 mln. rubl' miqdorida mukofot
puli olgan edi[4]. Ko‘rinib turibdiki, o‘zbek dehqonining turmushi ham bir qadar izga tusha boshladi.
Buni Surxon vohasi qishloq ahliga to‘lanayotgan ish haqlari miqdorining oshib borishidan ham bilish
mumkin. Misol uchun oblastdagi qishloq xo‘jalik jamoalari yetishtirgan paxta hosili uchun 1948 yilda
87 mln rubl' pul olgan bo‘lsa, 1949 yilga kelib 283 mlin. rubl' miqdorida pul oldilar[5].

2.Metodlar va o‘rganilganlik darajasi:

Magola umum qabul qilingan tarixiy metodlar — tarixiylik, ilmiylik, qiyosiy-mantiqiy tahlil,
ketma-ketlik, xolislik tamoyillari asosida yoritilgan bo‘lib, unda XX asrning 50-yillarida
Respublikaning janubiy hududlari qishloq aholisining mehnatiga haq to‘lashning tartiblari bu borada
yuz bergan o‘zgarishlar hamda yo‘l qo‘yilgan xato va nuqsonlar yuzasidan birlamchi manbalar
asosida tahliliy fikrlar bayon qilingan. Bu borada asosiy manba sifatida Surxondaryo viloyati davlat
arxivi materiallaridan keng foydalanilgan.

3.Tatqiqot natijalari:

Paxta narxlarining oshirilganligi hamda jamoa va davlat xo‘jaliklarining daromadlarini
ko‘paytirish yuzasidan ko‘rilgan chora-tadbirlar xo‘jaliklarning iqtisodiy ahvolini muayyan darajada
mustahkamlashga va dehqonlarning moddiy turmush darajasini nisbatan yaxshilashga yordam berdi.
Lekin urushdan keyingi yillar va 1950-yilning boshlarida mutloq ko‘pchilik odamlar, aynigsa qishloq
aholisi uchun qiyin davr bo‘ldi. Boshqaruvning ma'muriy tizimi, quruq safsatadan iborat

valyuntaristik qarashlar qishloq xo‘jaligini rivojlantirishga va umuman ijtimoily himoya tizimiga
zararli ta'sir o‘tkazdi. Provardida inson omili masalasi keyingi o‘ringa surib qo‘yildi. Oqibatda
ijtimoiy soha uchun mablag* ajratishning qoldiq prinsipi ustuvorlik qildi. Shu boisdan ham qishloq
joylarda uy-joy va madaniy maishiy qurilishni tashkil qilish sohasidagi kamchiliklar, shuningdek
qishloq aholisining moddiy farovonligini oshirish yuzasidan ko‘rilayotgan chora-tadbirlar yetarli
emas edi. Qishloglarda uy-joylar, maktablar, shifoxonalar, keskin tarzda yetishmasdi.

Qishloq xo°jalik ishchilariga ish haqi to‘lash tizimi mutloqo talabga javob bermagan. Buning
ustiga qishloq mehnat ahliga ish haqlari oylab to‘lanmas edi. Hatto kolxozchilar keksalik nafagasini
olishdan ham mahrum bo‘lgan. To‘lanayotgan ish haqlari ham kundalik ehtiyojni qoplamas edi. Shu
boisdan ham qishloq ahli tomorqalar hisobidan yashardi. Urushdan keyingi yillarda tomorqa qishloq
aholisi moddiy ta'minotining asosiy manbai edi. Biroq davlat tomorqa xo°jaliklari egalariga hech
qanday yordam bermasdi. Aksincha urushdan keyingi dastlabki yillarda kolxozchilarning
tomorgqalarini bir necha bor gisqartirdi. Misol uchun 1946 yil sentyabrda VKP (b) MQ va SSSR
hukumatining “Kolxozlarda qishloq xo‘jalik ustavining buzilishini tugatish choralari to‘g‘risida”gi
qaroriga binoan Surxondaryo oblastidagi 6137 kolxozchining oilasiga qarashli tomorqalardan 752
gektar yer ustavda belgilangan me'yorlardan ortiqcha” deb tortib olindi[6].

Qishloq aholisini yerdan mahrum qilish jarayoni 1950-yillarda ham davom ettirildi. Bunday
adolatsizlikka hech kim qarshi chiqa olmadi. Chunki qishloq xo‘jalik arteli to‘g‘risidagi nizom
odamlarning hoxish istagidan yiroq holda tuzilgan, nizomni o‘zgartirish yoki uning qoidalarini
qishloq aholsining manfaatlariga moslashtirishning hech ganday iloji yo‘q edi. Negaki mustabid
tuzum har qanday erkin fikrni jilovlab qo‘yar edi. Lekin aholining farovonligini mumkin qadar
oshirmasdan turib, mehnat unumdorligiga erishib bo‘lmas edi. Shu boisdan ham 1947-1950 yillarda
eng zarur mollar va ozig-ovqat mahsulotlarining chakana narxlari bir necha marta pasaytirildi. Biroq
pul islohoti ham narx-navoning pasayishi ham aholining xarid quvvatini sezilarli darajada oshirmadi.
Masalan, Surxondaryo oblastining Sherobod rayonidagi Kirov nomli jamoa xo°jaligi a'zolarining bir
mehnat kuniga 65 tiyin to‘langan bo‘lsa, rayonning Lenin nomli jamoa xo°‘jaligida bu ko‘rsatkich 36
tiyinni tashkil etgan[7]. Hatto ba'zi jamoa xo‘jaliklari mehnat kuniga bundan ham kam haq to‘langan.
Misol uchun 1951 yilda O‘zbekistondagi 239 jamoa xo‘jaligida mehnat kuniga umuman haq
to‘lanmasdan cheklangan tarzda don bilan natura holda ish haqi berilgan. 42 ta qishloq xo‘jalik arteli
a'zolariga hatto natura tarzda ham ish haqi berilmagan[8]. Shu boisdan ham qishloq mehnat ahlining
daromadlari salmog‘ida ish haqining ulushi bu davrda atigi 5,8 foizini tashkil etardi.
Kolxozchilarning umumiy daromadi sanoat ishlab chiqarish ishchilarining daromadidan taxminan 1,5
baravar past edi. O‘rta hisobda bir kolxozchi oilasiga bir yilda 1090,1 rubl' to‘g‘ri kelardi. Bu pulning
674,2 rubli ozig-ovqat uchun, 207,9 rubli noozig-ovqat mollari, asosan gazlama va kiyim kechak
uchun sarflanardi[9].

Respublikada poliz va meva yetishtirish uchun qulay sharoit bo‘lishiga qaramasdan ushbu
mahsulotlarni iste'mol qilish 1950 yillarda belgilangan fizologik me'yorlardan taxminan 8-9 baravar
kam edi. Ammo 1953 yil sentyabr' plenumidan keyin qishloq aholisining moddiy ahvolida sezilarli
o‘zgarishlar sodir bo‘ldi. Chunonchi soliq siyosati tartibga solindi, davlatga mahsulot yetkazib
berishning majburiy me'yorlari kamaytirildi, xarid va tayyorlov narxlari oshirildi. Bu esa qishloq
xo°‘jalik kuchlarini o‘sishi hamda xo‘jaliklarning daromadlarini oshishiga bir muncha sharoit yaratdi.
Plenum qarorlariga binoan mehnat kuniga to‘lanadigan pul va natura to‘lovlari bir qadar oshirildi.

1953-1955 yillarda kolxozchilarga avans berish tizimini tartibga solish sohasida ham muhim
gqadamlar qo‘yildi. 1956 yil 6 martda KPSS MK va SSSR Ministrlar Soveti “Kolxozchilarga har oyda
avans berish va kolxozchilar mehnatiga haq va qo‘shimcha haq to‘lash to‘g‘risida”gi qarorni qabul
qildi[10]. Ushbu garorga binoan qishloq mehnatkashlariga avans berish tartibi anchagina tartibga
solindi. XX asrning 50-yillarning oxirlariga kelib kolxozchilarning o‘rtacha ish haqlarida ham
o‘zgarishlar bo‘ldi. Misol uchun Surxondaryo oblastining Sherobod rayonidagi S.M.Kirov nomli
jamoa xo°jaligi 1956 yilda yalpi daromadni 4632 ming rublga yetkazib, shundan 890 ming rublini
kolxozchilarga mukofot qilib berdi[11]. Lekin hali jamoa xo°‘jaliklarida mehnat haqiga pul bilan birga
mahsulot bilan haq to‘lash hollari ustuvorlik qilardi. Bu esa aholining bozor bilan bog‘lanishiga, erkin
xarid narxida o‘z ehtiyoji uchun zarur mahsulotlarni sotib olishiga jiddiy ta'sir qilardi. Ammo shunga

garamasdan aholining daromadi ma'lum darajada oshdi. Misol uchun 1957 yilda Surxondaryo oblasti
Sariosiyo rayonidagi K.Marks nomli jamoa xo0°‘jaligi a'zosi Ch.Boboev yil yakuniga ko‘ra 36500 rubl'
pul, 46 sentenr galla oldi. Bu 1956 yildagiga nisbatan 10200 rubl' ko‘p edi. Yoki Jarqo‘rg‘on
rayonidagi Lenin nomli jamoa xo°jaligi a'zosi Boyto‘ra Xoliqulovning oilasi 50960 rubl' xo‘jalik
hisobida daromad oldi[12].

4.Xulosalar.

Mehnat unumdorligning asosiy qo‘rsatkichi albatta gilingan mehnatga to‘laydigan ish haqi
bilan bog‘liq ekanligini yuqoridagi ragamlardan ham bilib olish mumkin. Bu davrda jamoa
xo‘jaliklarini davlat tasarrufiga o‘tkazishning yorqin ko‘rinishi bo‘lgan “sovxozlashtirish” tadbirlari
ham keng yoyildi. 1958 yilda Surxondaryo oblastining o°‘zidagina 45 ta kompleks
mexanizasiyalashgan paxtachilik brigadasi xo‘jalik hisobiga o‘tkazildi.Lekin bunday xo‘jaliklarda
mehnatga haq to‘lashning birxillashtirilgan tizimi ustuvor bo‘lib, ishchilarning mehnatiga va
malakasiga qarab haq to‘lash tartibi yo‘lga qo‘yilmagan edi.

